
Pressemelding 18.10.2011.
EIKAASGALLERIET  

presenterer utstillinga 
Håkon Bleken
måleri og grafikk 

i perioden 22. oktober – 18. desember 2011  
HÅKON BLEKEN TIL EIKAASGALLERIET I JØLSTER
”-ein nestor i norsk kunst“

Håkon Bleken er født i Trondheim i 1929. Bleken er mellom våre mest markante og kjente norske kunstnarar og debuterte på “Høstutstillingen” i 1951. Men det var først på 1960-talet og då dels gjennom arbeidet til Gruppe 5 at kunstnaren fekk sitt definitive gjennombrot. Frå same periode høyrer dei kjende kolteikningane, som verkeleg representerte noko oppsiktsvekkjande nytt i norsk kunst på den tida, både teknisk, tematisk og når det kom til kunstnarleg uttrykk og haldning. Trass i ei konservativ kunstnarleg grunnhaldning har Bleken i alle år hatt evna til å provosere. 
Den stadig aktive kunstnaren har vanskeleg for å skjule sitt smittande engasjement i store og små spørsmål og står i dag fram som ein nestor i norsk kunst. Håkon Bleken vart utnemnd til kommandør av St. Olavs Orden i 2010.
Utstillinga i Eikaasgalleriet er sett saman av 15 måleri og 29 litografiar, alt frå dei seinaste åra og med delvis nye verk for denne utstillinga, verk som tidlegare ikkje har vore utstilt. I tillegg kjem ei grafisk mappe med illustrasjonar til Knut Hamsun sin roman “Mysterier” med 12 litografiar frå 2009.
Håkon Bleken sin tematikk kretsar stadig rundt omgrep som urett, vold og motsetnadsfulle paradoks som godt og vondt, vakkert og stygt, mellom liv og død. Også den politisk engasjerte Bleken er representert i utstillinga med eit heil nytt arbeid frå 2011. Utstillinga syner vidare fleire representative portrett og sjølvportrett, ein sjanger Bleken ikkje så ofte har synt fram offentleg.

Dette er første gong Håkon Bleken stiller ut i Sogn og Fjordane og utstillinga vert opna 
laurdag kl 13.oo av jølstringen Kristian Fossheim. Busett i Trondheim gjennom mange år har Fossheim hatt høve til å følgje kunstnaren på nært hald og har slik skaffa seg mykje kjennskap både til kunstnaren og kunsten.
Meir informasjon: www.hakonbleken.no

